
Shri VishnustavarAjah

ಶ್ರೀವಿಷ್ಣುಸ್ತವರಾಜಃ

ಶ್ರೀ ಗಣೇಶಾಯ ನಮಃ .
ಪದ್ಮೋವಾಚ .

ಯೋಗೇನಸಿದ್ಧವಿಬುಧೈಃ ಪರಿಭಾವ್ಯಮಾನಂಲಕ್ಷ್ಮ್ಯಾಲಯಂತುಲಸಿಕಾಚಿತಭಕ್ತಭೃಂಗಂ
.

ಪ್ರೋತ್ತುಂಗರಕ್ತನಖರಾಂಗುಲಿಪತ್ರಚಿತ್ರಂ ಗಂಗಾರಸಂಹರಿಪದಾಂಬುಜಮಾಶ್ರಯೇಽಹಂ
.. 1..

ಗುಂಫನ್ಮಣಿಪ್ರಚಯಘಟ್ಟಿತರಾಜಹಂಸಸಿಂಜತ್ಸುನೂಪುರಯುತಂಪದಪದ್ಮವೃಂದಂ
.

ಪೀತಾಂಬರಾಂಚಲವಿಲೋಲಚಲತ್ಪತಾಕಂ ಸ್ವರ್ಣತ್ರಿವಕ್ರವಲಯಂ ಚ ಹರೇಃ
ಸ್ಮರಾಮಿ .. 2..

ಜಂಘೇಸುರ್ಪಣಗಲನೀಲಮಣಿಪ್ರವೃದ್ಧಶೋಭಾಸ್ಪದಾರುಣಮಣಿದ್ಯುತಿಚಂಚುಮಧ್ಯೇ
.

ಆರಕ್ತಪಾದತಲಲಂಬನಶೋಭಮಾನೇ ಲೋಕೇಕ್ಷಣೋತ್ಸವಕರೇ ಚ ಹರೇಃ
ಸ್ಮರಾಮಿ .. 3..

ತೇ ಜಾನುನೀ ಮಖಪತೇರ್ಭುಜಮೂಲಸಂಗರಂಗೋತ್ಸವಾವೃತತಡಿದ್ವಸನೇ
ವಿಚಿತ್ರೇ .

ಚಂಚತ್ಪತತ್ರಿಮುಖನಿರ್ಗತಸಾಮಗೀತವಿಸ್ತಾರಿತಾತ್ಮಯಶಸೀ ಚ ಹರೇಃ ಸ್ಮರಾಮಿ ..

4..

ವಿಷ್ಣೋಃ ಕಟಿಂವಿಧಿಕೃತಾಂತಮನೋಜಭೂಮಿಂಜೀವಾಂಡಕೋಶಗಣಸಂಗದುಕೂಲಮಧ್ಯಾಂ
.

ನಾನಾಗುಣಪ್ರಕೃತಿಪೀತವಿಚಿತ್ರವಸ್ತ್ರಾಂ ಧ್ಯಾಯೇನಿಬದ್ಧವಸನಾಂಖಗಪೃಷ್ಠಸಂಸ್ಥಾಂ
.. 5..

ಶಾಂತೋದರಂ ಭಗವತಸ್ತ್ರಿವಲಿಪ್ರಕಾಶಮಾವರ್ತನಾಭಿವಿಕಸದ್ವಿಧಿಜನ್ಮಪದ್ಮಂ .

ನಾಡೀನದೀಗಣರಸೋತ್ಥಸಿತಾಂತ್ರಸಿಂಧುಂ ಧ್ಯಾಯೇಽಣ್ಡಕೋಶನಿಲಯಂ
ತನುಲೋಮರೇಖಂ .. 6..

ಶ್ರೀವಿಷ್ಣುಸ್ತವರಾಜಃ

ವಕ್ಷಃ ಪಯೋಧಿತನಯಾಕುಚಕುಂಕುಮೇನ ಹಾರೇಣ ಕೌಸ್ತುಭಮಣಿಪ್ರಭಯಾ
ವಿಭಾತಂ .

ಶ್ರೀವತ್ಸಲಕ್ಷ್ಮ ಹರಿಚಂದನಜಪ್ರಸೂನಮಾಲೋಚಿತಂ ಭಗವತಃ ಸುಭಗಂ ಸ್ಮರಾಮಿ
.. 7..

ಬಾಹೂಸುವೇಷಸದನೌವಲಯಾಂಗದಾದಿಶೋಭಾಸ್ಪದೌ ದುರಿತದೈತ್ಯವಿನಾಶದಕ್ಷೌ
.

ತೌ ದಕ್ಷಿಣೌ ಭಗವತಶ್ಚ ಗದಾಸುನಾಭತೇಜೋರ್ಜಿತೌ ಸುಲಲಿತೌಮನಸಾ ಸ್ಮರಾಮಿ
.. 8..

ವಾಮೌಭುಜೌಮುರರಿಪೋರ್ಧೃತಪದ್ಮಶಂಖೌ ಶ್ಯಾಮೌ ಕರೀಂದ್ರಕರವನ್ಮಣಿಭೂಷಣಾಢ್ಯೌ
.

ರಕ್ತಾಂಗುಲಿಪ್ರಚಯಚುಂಬಿತಜಾನುಮಧ್ಯೌ ಪದ್ಮಾಲಯಾಪ್ರಿಯಕರೌ ರುಚಿರೌ
ಸ್ಮರಾಮಿ .. 9..

ಕಂಠಂ ಮೃಣಾಲಮಮಲಂ ಮುಖಪಂಕಜಸ್ಯ ಲೇಖಾತ್ರಯೇಣ ವನಮಾಲಿಕಯಾ
ನಿವೀತಂ .

ಕಿಂವಾ ವಿಮುಕ್ತಿವಶಮಂತ್ರಕಸತ್ಫಲಸ್ಯ ವೃಂತಂ ಚಿರಂ ಭಗವತಃ ಸುಭಗಂ ಸ್ಮರಾಮಿ
.. 10..

ವಕ್ತ್ರಾಂಬುಜಂದಶನಹಾಸವಿಕಾಸರಮ್ಯಂ ರಕ್ತಾಧರೌಷ್ಠವರಕೋಮಲವಾಕ್ಸುಧಾಢ್ಯಮ
.

ಸನ್ಮಾನಸೋದ್ಭವಚಲೇಕ್ಷಣಪತ್ರಚಿತ್ರಂ ಲೋಕಾಭಿರಾಮಮಮಲಂ ಚ ಹರೇಃ
ಸ್ಮರಾಮಿ .. 11..

ಸೂರಾತ್ಮಜಾವಸಥಗಂಧಮಿದಂಸುನಾಸಂಭ್ರೂಪಲ್ಲವಂ ಸ್ಥಿತಿಲಯೋದಯಕರ್ಮದಕ್ಷಂ
.

ಕಾಮೋತ್ಸವಂಚ ಕಮಲಾಹೃದಯಪ್ರಕಾಶಂ ಸಂಚಿಂತಯಾಮಿಹರಿವಕ್ತ್ರವಿಲಾಸದಕ್ಷಂ
.. 12..

ಕರ್ಣೌ ಲಸನ್ಮಕರಕುಂಡಲಗಂಧಲೋಲೌ ನಾನಾದಿಶಾಂ ಚ ನಭಸಶ್ಚ ವಿಕಾಸಗೇಹಂ
.

ಲೋಲಾಲಕಪ್ರಚಯಚುಂಬನಕುಂಚಿತಾಗ್ರೌ ಲಗ್ನೌ ಹರೇರ್ಮಣಿಕಿರೀಟತಟೇ
ಸ್ಮರಾಮಿ .. 13..

ಭಾಲಂವಿಚಿತ್ರತಿಲಕಂಪ್ರಿಯಚಾರುಗಂಧಗೋರೋಚನಾರಚನಯಾಲಲನಾಕ್ಷಿಸಖ್ಯಂ
.

ಬ್ರಹ್ಮೈಕಧಾಮಮಣಿಕಾಂತಕಿರೀಟಜುಷ್ಟಂ ಧ್ಯಾಯೇಮನೋನಯನಹಾರಕಮೀಶ್ವರಸ್ಯ
.. 14..

ಶ್ರೀವಾಸುದೇವಚಿಕುರಂ ಕುಟಿಲಂನಿಬದ್ಧಂ ನಾನಾಸುಗಂಧಿಕುಸುಮೈಃ ಸ್ವಜನಾದರೇಣ
.

ದೀರ್ಘಂ ರಮಾಹೃದಯಗಾಶಮನಂ ಧುನಂತಂ ಧ್ಯಾಯೇಽಮ್ಬುವಾಹರುಚಿರಂ
ಹೃದಯಾಬ್ಜಮಧ್ಯೇ .. 15..

ಮೇಘಾಕಾರಂ ಸೋಮಸೂರ್ಯಪ್ರಕಾಶಂ ಸುಭ್ರೂನ್ನಾಸಂ ಶಕ್ರಚಾಪೈಕಮಾನಂ .

ಲೋಕಾತೀತಂ ಪುಂಡರೀಕಾಯತಾಕ್ಷಂ ವಿದ್ಯುಚ್ಚೈಲಂ ಚಾಶ್ರಯೇಽಹಂ ತ್ವಪೂರ್ವಂ
.. 16..

ದೀನಂ ಹೀನಂ ಸೇವಯಾ ದೈವಗತ್ಯಾ ಪಾಪೈಸ್ತಾಪೈಃ ಪೂರಿತಂ ಮೇ ಶರೀರಂ .

ಲೋಭಾಕ್ರಾಂತಂ ಶೋಕಮೋಹಾದಿವಿದ್ಧಂ ಕೃಪಾದೃಷ್ಟ್ಯಾ ಪಾಹಿಮಾಂ ವಾಸುದೇವ
.. 17..

ಯೇ ಭಕ್ತ್ಯಾಽದ್ಯಾಂ ಧ್ಯಾಯಮಾನಾಂ ಮನೋಜ್ಞಾಂ ವ್ಯಕ್ತಿಂ ವಿಷ್ಣೋಃ
ಷೋಡಶಶ್ಲೋಕಪುಷ್ಪೈಃ .
ಸ್ತುತ್ವಾ ನತ್ವಾ ಪೂಜಯಿತ್ವಾ ವಿಧಿಜ್ಞಾಃ ಶುದ್ಧಾ ಮುಕ್ತಾ ಬ್ರಹ್ಮಸೌಖ್ಯಂ ಪ್ರಯಾಂತಿ ..

18..

ಪದ್ಮೇರಿತಮಿದಂ ಪುಣ್ಯಂ ಶಿವೇನ ಪರಿಭಾಷಿತಂ .

ಧನ್ಯಂ ಯಶಸ್ಯಮಾಯುಷ್ಯಂ ಸ್ವರ್ಗ್ಯಂ ಸ್ವಸ್ತ್ಯಯನಂ ಪರಂ .. 19..

ಪಠಂತಿಯೇ ಮಹಾಭಾಗಾಸ್ತೇ ಮುಚ್ಯಂತೇಽಹಸೋಽಖಿಲಾತ್ .

ಧರ್ಮಾರ್ಥಕಾಮಮೋಕ್ಷಾಣಾಂ ಪರತ್ರೇಹ ಫಲಪ್ರದಂ .. 20..

.ಇತಿ ಶ್ರೀಕಲ್ಕಿಪುರಾಣೇಽನುಭಾಗವತೇ ಭವಿಷ್ಯೇ ಪದ್ಮಾಪ್ರೋಕ್ತೋ ವಿಷ್ಣುಸ್ತವರಾಜಃ
ಸಂಪೂರ್ಣಂ.

